
Q2 - концентрлеу коэффициенті. Q2=1 
Сбос - бидистилденген судың көрсеткіші. Сбос=0  
Cсын - сынаманың флюорат – 02 – 3М құрылғысындағы көрсеткіш: 

Xi = 10-3* Q1(Cсын.- Сбос)/Q2 
Тазартуға дейінгі нəтижелер: 

X1 = 10-3*1 (0,6.- 0)/3 = 0,0002 
Тазартудан соңғы нəтижелер: 

X1= 10-3*1 (0,13.- 0)/2 = 0,000065 
Жалпы айырмашылық: 

Хж.а= Хо.т.д – Хо.т.с = 0,00013 
Қалған нəтижелерде осы əдіспен талданып 4 – кестеге  толтырылды. 

 
4 кесте - Ақаба судағы мыс (ІІ) валентті ионының мөлшері 
 

Судың түрлері № ШРК-0,005% 
 
Тазартуға дейінгі 

1 0,000200± 0,00002% 
2 0,000190 ± 0,00002% 
3 0,000193 ± 0,00002% 

 
Тазартудан соң 

1 0,0000650± 0,000006% 
2 0,0000625± 0,000006% 
3 0,0000675± 0,000007% 

Жалпы айырмашылық 0,00013% 
 
Кестеден көрініп тұрғандай мыс иондарының мөлшері ШРК нормаларынан артпайды. 
 
 

КƏДІМГІ ЖАНТАҚТЫҢ (ALHAGI PSEYDALHAGI) ЖЕР ҮСТІ БӨЛІГІНІҢ 
ҚҰРАМЫНДАҒЫ БИОЛОГИЯЛЫҚ БЕЛСЕНДІ ЗАТТАРЫН ЗЕРТТЕУ 

 
Абдыкаликова К.А., х.ғ.к., доцент 

Ахмет А.И., химия, 4 курс 
 
Қазақстан əр түрлі өсімдіктерге бай жəне олардың ішінде ерекше орын алатындары 

дəрілік өсімдіктер болып табылады. Соңғы жылдары дəрілік өсімдіктерге деген сұраныс пен 
талап біршама өсті. 

Қазіргі кезде шипалы өсімдіктерді қолдану аясы кеңейе түсті, оларды тек медицинада 
ғана емес, өнеркəсіптің басқа салаларында да қолдануда. 

Медицина саласының жетістіктері емдік өсімдіктерге байланысты десе де болады. 
Емдік өсімдіктерді үй жағдайында адам өзі дайындап ішуіне болады. Қазіргі уақытта 

медицина саласындағы мамандар шипалы өсімдіктерге барынша назар аударып, əр шөптің 
организмге пайдалы жақтарын зерттеуде. 

Табиғатта емдік өсімдіктердің табиғи қорын сақтау үшін, оларды дұрыс пайдалана 
білу керек. Сонымен қатар олардың өсу жағдайларын, шипалы қасиеттерін, қолданылуын 
жəне де дұрыс жинау талаптары мен мерзімін білу қажет. 

Тақырыптың өзектілігі. Соңғы кезде шипалы шөптер мен олардан алынатын дəрі-
дəрмектерге деген сұраныс арта түсті. Шипалы өсімдіктерге деген сұраныс артуының басты 
себебі - олардың жоғары дəрежелі емдік қасиеті мен кері əсерінің аз болуы. 

Бұл мақалада халық медицинасында кеңінен қолданылатын, Қазақстанда кеңінен 
таралған кəдімгі жантақтың химиялық құрамын жəне оған əсер етуші факторлардың əсерін 
зерттеу нəтижелері ұсынылып отыр. 

Кəдімгі жантақтың  Шымкент қаласы, Қызылорда облысы, Жамбыл облысы 
аймағында жиналған жəне дəріханалық  сынамалары зерттелген. 



65 

Жантақ (верблюжья колючка) - жартылай бұталы, тікенді, көп жылдық, шөп тектес 
өсімдік. Сабағының төменгі жағындағы тікендері қысқа əрі мықты, жоғарғылары жіңішке, 
жұмсақ шөп тəрізді, ұштары жоғары қараған. Жапырақтары сопақша, шеттері бүтін, 
сабақтары мен тікендердің түп жағына орналасқан. Гүлдері қызыл түсті, гүл сабақтары ұзын, 
гүл тостағаншасы қоңырау сияқты, тістері бар. Тұқымы да төрт бұрышты, қоңырау тəрізді. 
Май - август айларында гүлдейді. Дəрі жасау үшін оның шөбін жаз айларында, тамырын 
күзде жинайды. 

 
 

 
 
 
 
 
 
 
 
 
 

Сурет 1 - Кəдімгі жантақ 
 
Жантақ шөлді құмды жерлерде, далалы аймақтарда, өзендердің қойнауларында, тау 

етектерінде өседі.  
Əдеби мəліметтер бойынша оның құрамында жерүсті бөліктерінде органикалық 

қышқылдар, эфир майлары (0,33 %) , каучук, алкалоидтар (0,17%), С, К, В, тобының 
витаминдері, каротин, иілік заттар, катехиндер, флавоноидтар, лейкоантоцианидтер; 
бұтақтары мен тікенектерінде С витамині, кумариндер (0,19%), иілік заттар (4,3%); 
жапырақтарында рутин (10% дейін), кумарин (0,21%), иілік заттар (4,7 %); жемістерінде 
иілік заттар; тамырында алкалоидтар, С витамині, кумарин, иілік заттар болады [1,2]. 

Оның іш жүргізетін, несеп айдайтын, тер шығаратын, өт жүргізетін жəне қабынуға 
қарсы əсер ететін қасиеттері бар. Өсімдіктің жапырақтары мен бұтақтарынан жасалған 
тұнбаны жөтел басатын дəрі ретінде жəне бүйрекке, қуыққа тас байланғанда пайдаланады. 

Барлық сынамалар да 2016 жылдың шілде тамыз айларында дайындалған. 
Жұмыс барысында жантақтың жер үсті бөлігінің құрамындағы органикалық 

қышқылдардың, С витаминінің (аскорбин қышқылының), иілік заттардың, флаваноидтардың 
сандық жəне сапалық мөлшерлері əдебиетте белгілі тəсілдермен анықталды [3,4]. 

Нəтижелері төмендегі кесте берілген. 
 

Кесте 1 - Жантақ өсімдігінің құрамындағы биологиялық белсенді заттар 
 

Көрсеткіштер Шымкент 
(дəріханалық) 

Сарыағаш 
қаласы 
(бақша) 

Қызылорда облысы, 
Қармақшы ауданы  

Жамбыл облысы 
(жол бойынан) 

Органикалық 
қышқылдар, м-экв 

0,3 0,75 0,75 0,8 

С дəрумені, 
мг/100 г 

3  2,6 2,1 2,1 

Илік заттар, % 5,09 5,82 4,73 5,09 
Флавоноидтар + + + + 

 
Органикалық қышқылдар титриметриялық-алкалиметрия əдісімен анықталды. 
Нəтижелер төмендегі кестеде жəне диаграммада берілген. 

Кесте 2 - Органикалық қышқылдардың мөлшері, м-экв 
 

№ Өсу ортасы Органикалық қышқылдардың мөлшері,  м-
экв 

1 Шымкент (дəріханалық) 0,30 
2 Сарыағаш қаласы ( бақша) 0,75 
3 Қызылорда облысы, Қармақшы 

ауданы 
0,75 

4 Жамбыл облысы (жол бойынан) 0,80 
 

 
 

Диаграмма 1 - Органикалық қышқылдардың мөлшері, м-экв 
 
Зерттеу нəтижелері бойынша дəріханалық сынаманың қышқылдылығы ең төмен болып 

тұр, ал қалған үш сынаманың да қышқылдылығы шамамен бірдей. Ал оның себебін 
дəріханалық сынамаға өсу ортасы, жиналу жағдайының жəне  сақтау мерзімінің əсер етуі 
ықтимал деп жорамалдауға болады. 

С витамині иодометрия тəсілімен анықталды. Алынған нəтижелер бойынша С 
витаминінің мөлшері де дəріханалық сынамада жоғары. 

Алынған нəтижелер төмендегі кестеде көрсетілген. 
 

Кесте 3 - 100 г шикізаттағы С витаминінің мөлшері, мг 
 

№ Өсу ортасы С витаминінің мөлшері, мг 
1 Шымкент (дəріханалық) 3,08 
2 Сарыағаш қаласы (бақша) 2,7 
3 Қызылорда облысы, Қармақшы ауданы 2,1 
4 Жамбыл облысы (жол бойынан) 2,1 

 

 
Диаграмма 2 - 100 г шикізаттағы С витаминінің мөлшері, мг 

 
Қызылорда жəне Жамбыл облыстарынан жиналған сынамаларда аскорбин қышқылы 

мөлшерлері бірдей, əрі Сарыағаштан жиналған сынамадан төмен. 

0
0,2
0,4
0,6
0,8
1

Шымкен 
(дəріханалық)

Сарыағаш (бақша) Жамбыл облысы 
(жол бойынан)

Қызылорда облысы, 
Қармақшы ауданы

0
0,5

1
1,5

2
2,5

3

Шымкент 
(дəріханалық)

Сарыағаш (бақша) Жамбыл облысы 
(жол бойынан)

Қызылорда 
облысы, Қармақшы 

ауданы

Бұл аскорбин қышқылының металл иондары (Fe2+/Fe3+) қатысында тотығу-
тотықсыздану қасиетімен түсіндіріледі. 

Теміраммоний ашудасы ерітіндісінің көмегімен иілік заттарды анықтағанда жасыл 
түсті тұнба түзілді. Бұл олардың конденсирленген иілік заттарға жататынын көрсетеді. Иілік 
заттардың сандық мөлшері перманганатометрия əдісімен анықталды.[3,4]  

Алынған нəтижелер төмендегі кесте мен диаграммада көрсетілген.  
 

Кесте 4 - Иілік заттар мөлшері, % 
 

№ Өсу ортасы Иілік заттар мөлшері, % 
1 Шымкент (дəріханалық) 5,09 
2 Сарыағаш қаласы (бақша) 5,82 
3 Қызылорда облысы, Қармақшы ауданы 4,73 
4 Жамбыл облысы (жол бойынан) 5,09 

 

 
 

Диаграмма 3 - Иілік заттар мөлшері, % 
 
Иілік заттардың ең көп мөлшері экологиялық таза ( Сарыағаш, бақша) жерден 

жиналған сынамада анықталды. Ең төмені Қызылорда обылысы, Қармақшы ауданынан 
жиналған сынамада, оның себебін климаттық ерекшеліктен байқауға болады. Негізінен жол 
бойынан дайындалған сынамаларда иілік заттардың мөлшері көп жағдайда экологиялық таза 
аудандардан жиналған сынамалардан төмен болады. 

Мұндай айырмашылықты иілік заттардың металл иондарының əсерінен (Pb2+-
тетраэтил қорғасынның құрамындағы) тұнбаға түсетіндігімен түсіндіруге болады. Фенолды 
қосылыстар өсімдік мүшелерінде қоршаған ортаның қолайсыз жағдайларында көптеп 
жиналып, қорғаныс функциясын атқарады. Конденсирленген иілік заттардың қолайсыз 
жағдайлар əсерінен жиналуы түрдің тұрақтылығын қамтамасыз етеді.  

Анықталған биологиялық заттардың барлығының  мөлшері Қызылорда облысының , 
Қармақшы ауданынан жиналған сынамаларда төмен, оны, осы облыстың климаттық 
ерекшелігімен байланыстыруға болады. 

Сонымен қатар, барлық сынамалардың спирттік фракцияларында Бриант 
реакциясының көмегімен флавоноидтардың бар екені дəлелденді. 

Медицинада шөбі, жасыл түсті жапырақтары мен көп санды тікенектері мен 
сабақтары, тамырлары қолданылады.  

Жөтелде, іш өткізуде, несеп айдағыш, терлететін, қан тазартатын, қабынуға қарсы, 
жараны емдеп жазуда жұмсақ əсерімен дəрі ретінде қолданылады.  

Бұтақтары мен жапырақтарының тұнбасын жөтелде, əртүрлі тері ауруларында, іш 
жүргізетін, несеп айдағыш, терлететін дəрі ретінде қолданады; ал қайнатпасын өт айдағыш, 
бырыстыратын, іштің бұрап ауруында, гастритте, асқазан жара ауруларында қолданылады. 

0
1
2
3
4
5
6

Шымкент 
(дəріханалық)

Сарыағаш (бақша) Жамбыл облысы 
(жол бойынан)

Қызылорда 
облысы, 

Қармақшы ауданы

Организмнің ылғал жоғалтуын төмендетеді. Қайнатпа, тұнбаларын дизентерияда, 
жұтқыншақ ауруларында, ангинада, құлақтың қабынуында пайдаланады. Тамырынан 
жасалынған тұнба геморройда, кесілген жараларды жууда қолданады. 

Осы жоғарыда айтылған емдік қасиеттерін негізінен жантақтың құрамындағы 
кездесетін иілік заттар, флавоноидтар, органикалық қышқылдар, аскорбин қышқылы сияқты 
биологиялық активті заттардың болуымен түсіндіруге болады.  

Осы жұмыстың нəтижесіне орай, биологиялық активті заттардың жинақталуына өсу 
ортасының, ауа – райы ерекшелігінің, жинау мерзімінің, қоршаған ортаның əсерінің бар 
екеніне көз жеткізуге болады. 

Қорыта айтқанда, дəрілік өсімдіктерді сақтықпен жинап, сауатты пайдалана білу 
қажет. 

Дəріні дайындау жəне қолдану тəсілі. 20 грамм шөпті 1 стакан қайнап тұрған суға 
салып, 20 минут тұндырып қояды, сонан соң сүзіп алып, 4 – 5 қасықтан күніне 3 рет ішеді. 
Бүйрекке тас байланғанда, құм пайда болғанда, жүректің қызметі нашарлап, денені ісік 
шалғанда жоғарыда айтылған тұнбадан 1 қасықтан күніне 3 рет ішеді.  

Практикалық маңызы – ұсынылып отырған зерттеу əдістемесін жоғарғы оқу 
орындарындағы шəкірттер мен мектеп мұғалімдері оқушылардың ғылыми-зерттеу 
жұмыстарын ұйымдастыру кезінде пайдалануға болатындығы. 

ҚЫЗЫЛ МИЯНЫҢ (GLYCYRRHIZE GLАBRА L) ЖЕРҮСТІ БӨЛІГІ МЕН 
ТАМЫРЫНДАҒЫ БИОЛОГИЯЛЫҚ БЕЛСЕНДІ ЗАТТАРДЫҢ МӨЛШЕРІН 

ЗЕРТТЕУ 
 

Абдыкаликова К.А., х.ғ.к., доцент 
Молдашова А.А., химия, 4 курс 

 
Жер бетінде өсіп тұрған өсімдіктердің барлығын өсімдік жамылғысы немесе флора 

дейміз. Қазіргі таңда Қазақстанда алты мыңнан астам өсімдік түрі кездеседі. Олар бір бірінен 
көбею ерекшелігімен, өмір сүру ұзақтығымен, құрылысымен, пішінімен жəне тағы басқа да 
ерекшеліктерімен ажыратылады. 

Ерте заманнан бері адамдар аурудың алдын алу жəне емдеу үшін табиғаттың 
байлығын қолдануда. 

Ежелгі Египетте, Үндістанда, Қытайда, Грекияда жəне тағы басқа елдердің емшілері 
мен ғалымдары дəрілік өсімдіктердің емдік  қасиетін зерттеп білген. 

Тақырыптың өзектілігі. Табиғаттан алынған дəрілік өсімдіктерге қазіргі уақытта 
қатты көңіл бөлінуде жəне сұраныс артуда. Оларға деген сұраныстың артуының басты себебі 
- олардың біріншіден табиғи, ал екіншіден адам ағзасына кері əсерінің аз болуынан. 

Бұл мақалада халық медицинасында кеңінен қолданылатын, Қазақстанда кеңінен 
таралған қызыл (жалаң) мияның химиялық құрамындағы кейбір биологиялық заттардың 
мөлшеріне əсер етуші кейбір факторлардың əсерін зерттеу нəтижелері ұсынылып отыр. 


